Октябрь, 6 день.

Святаго и славнаго апостола Фомы.
На Господи воззвах Слава глас 6:
Я́ко слуга Слова, и неизреченнаго воплощенiя Его,/ глубину мудрости почерпл еси, Фомо апостоле:/ тростию бо Креста, возводя из глубины прелести, душы уловил еси. Отнюдуже мрежею твоих догматв всю просветил еси вселенную,/ и светом знания индиан помраченныя душы просветил еси./ Тем славы Христовы светло наслаждаяся,// Того моли помиловати душы нашя.

На стиховне, Слава, глас 6.
Божественныя видя Христовы мудрости,/ умный показался еси кратир таинственно, Фомо апостоле,/ в немже верных душы веселятся:/ Божественною бо мрежею Духа люди возвлекл еси из глубины отчаяния./ Темже от Сиона, яко река благодати изшел еси,/ твоя источающая Божественныя догматы во всю тварь./ Тем Христовым страстем подобяся,/ в ребра прободен был еси,/ во мрак вшед нетления.// Того моли спастися душам нашым.

Тропарь, глас 2:
Ученик Христов быв, Божественнаго собора апостольскаго сопричастник:/ неверствием бо Христово Воскресение известив,/ и Того пречистую страсть осязанием уверив, Фомо всехвальне:// и ныне нам проси мира и велия милости.

Кондак, глас 4:
Премудрости благодати исполнен,/ Христов апостол, и 

служитель истинный,// в покаянии вопияше Тебе: Ты мой 

еси Бог же и Господь.

